
IL-QERDA TAL-BNIEDEM

Id-duluri tal-Madonna kienu ta’ diversi ghamliet; illum nixtieq nikkontemplaha f’aspett
partikulari: meta hija tara li 1-bniedem qatel lil Kristu, id-duluri taghha ma setghux ikunu
aktar profondi, ghaliex tintebah li I-qtil ta’ Kristu kien ifisser il-qerda tal-bniedem. Fil-fatt,
meta l-bniedem iwarrab lil Alla minn hajtu, jasal biex jaghmel hsara lilu nnifsu: mewwet lil
Alla u tkun tmewwet lilek innifsek!

Fil-fatt id-duluri ta’ Marija tkattru meta hija fehmet li 1-qerda ta’ Gesu fuq is-salib kienet
temmet hesrem il-missjoni tieghu li kienet missjoni favur il-bniedem. Fil-Vangelu naqraw li
Gesu kien jghaddi mit-toroq tal-Galilija jipprietka, ifejjaq u jaghmel il-gid. Ghalhekk mat-
temma tal-mixja ta’ Kristu fit-toroq tal-umanita, Marija rat li giet fit-tmiem l-esperjenza li
Alla jrid jaghmel mal-bniedem tat-triq. Marija thoss ghall-bniedem li bil-mewt ta’ Kristu,
tilef sieheb fidil tieghu.

Wieqfa hdejn is-salib, Marija ggarrab id-dulur ghaliex tara li hekk giet imsikkta dik il-vuci li
mhux biss kienet titkellem dwar il-qdusija, it-tjubija u I-kobor ta’ Alla, imma kienet titkellem
ukoll dwar il-qdusija, it-tjubija u l-kobor tal-bniedem. Ghalhekk fuq is-salib, Marija tara li
kien immutat dak il-“lehen” li seta’ ghamel differenza fil-hajja taghna l-bnedmin — lehen li
kien jitkellem is-sewwa u jiddefendi dak li huwa gust.

Nisthajjel li hija u thares lejn Binha fuq is-salib, Marija thoss weggha kbira meta tara li 1-
bniedem fettillu jagta’ barra l-idejn ta’ Kristu. Hadd ma jista’ jghid li dawn kienu jdejn
vjolenti li jahgru jew jahtfu lill-bniedem; minflok kienu par idejn li kontinwament kienu
jbierku u joffru t-tenerezza ta’ Alla lill-bniedem; kienu l-idejn li Alla joffri lill-bniedem biex
meta jkun ghajjien, ma joghtorx u jaga’ mal-art.

Marija kienet taf li Gest xtaq jghaddi 1-missjoni tieghu lill-Appostli; imma hi kienet taf ukoll
kemm 1-Appostli kienu dghajfin u li ta’ bnedmin li huma setghu jittradixxu kemm lill-
Imghallem u kemm lill-bniedem. Dan kien motiv iehor ta’ tbatija ghal Marija.

Marija hija dik li mhux biss semghet is-seba’ kelmiet li Kristu lissen fuq is-salib, imma
setghet ittennihom hija stess. Flimkien ma’ Gest, Marija setghet ghajtet: “Ghandi 1-ghatx”.
Ghax meta 1-Kurcifiss jghajjat “Ghandi 1-ghatx”, hu ma kienx qed jirreferi biss ghall-ghatx li
Alla ghandu ghalina, imma kien ged jalludi wkoll ghall-ghatx ezistenzjali li normalment
inhossu ahna I-bnedmin. Nghid ghalija, diversi drabi nsib ruhi ged infittex ghejun biex naqta’
dan l-ghatx u mhux lakemm jirnexxieli ntaffih. Marija wkoll issofri n-nixfa kkawzata mill-
fatt 1i Kristu kien eleminat, liema nxufa taf tohloq aktar ghatx fil-bniedem, ghaliex meta jkun
miftum minn Alla, il-bniedem jinxef minn gewwa u 1-“gnien” tieghu ma jibgax iwarrad il-
virtu.

Nisthajjel lid-Duluri ttenni 1-kliem ta’ Gest meta qal: “Alla tieghi, Alla tieghi, ghaliex
tlagtni!”. Hawnhekk Gesu kien qed jesprimi l-karba li tohrog mill-gewwieni tal-bniedem
meta jhoss jaghfas fuqu t-toqol tas-skiet ta’ Alla. Huwa fatt li fil-hajja hemm mumenti fejn
inhossu li Alla jkun tbieghed minna u telagna. Fiz-zjajjar li ged naghmel fil-familji matul il-



Vizta Pastorali, gie li niltaga’ ma’ whud li jkellmuni dwar il-hemda terribbli ta’ Alla! Fil-
hajja ghandna hila nissaportu lil xi hadd qrib taghna li jibga’ ma jkellemniex, imma mhux
facli naccettaw is-skiet ta’ Alla. Imma hawn irridu nghidu wkoll li dan is-Salm 22 li jikkwota
Kristu ma huwiex salm ta’ qtigh il-qalb; fil-fatt is-salmista jkompli jghid: “Fik ittamaw
missirijietna u inti hlisthom” u “int minn guf ommi geghedtni fis-sod”. Ghalhekk huwa dulur
ghal Marija kemm meta tarana mifnijin quddiem is-silenzju ta’ Alla, u kemm meta thoss li
ahna neqgsin minn dik il-fiducja f’Alla li nehtiegu biex nintefghu fi hdanu.

Kelma ohra li gal Kristu u li nismaghha tidwi fil-qalb tad-Duluri hija: “Missier, ahfrilhom,
ghax ma jafux x’inhuma jaghmlu”. Il-hniena u l-moghdrija ta’ Alla tant huma bla kejl li
jiskuzana. Ghalhekk tinghafas il-qalb ta’ din I-Omm taghna meta tinduna li ahna geghdin
naqtghu galbna mill-hniena ta’ Alla, meta nibdew niddubitaw mill-mahfra divina. Imma din
il-qalb imnikkta twegga’ aktar meta tarana dagshekk iebsin biex nahfru lil xulxin. Kemm
hawn wegghat fostna, kemm hawn relazzjonijiet imxellfa ghaliex ma ahniex kapaci noffru lil
xulxin dan id-don tal-mahfra li joffrilna Alla!

Meta kollox bhal donnu jindika li mat-telfa tal-Feddej ser tiggrava l-qaghda tal-umanita u
ghaldagstant ser jizdiedu d-duluri ta’ Marija, tajjeb li nzommu quddiem ghajnejna li Gesu
tana s-sacerdozju Kattoliku biex hekk titkompla 1-missjoni tieghU. Lilna s-sacerdoti, li ma
ahna xejn ahjar minn haddiehor, sejhilna u minkejja d-dghufija taghna, fdalna dan il-
ministeru sacerdotali. Il-missjoni tas-sacerdot hija l-istess missjoni li kellu Kristu. Fuq I-
ezempju tieghu, is-sacerdot ma ghandux jibza’ joqghod fit-toroq biex jiltaga’ mal-bniedem u
joffrilu kelma ta’ farag, idewwilu 1-griehi u jaghmel il-gid. Is-sac¢erdot huwa l-habbar ta’ Alla
u ministru tal-hniena. Fuq kollox, bhal Marija, is-sacerdot jislef lilu nnifsu lil Gesu biex,
ghall-kelmiet tal-Konsagrazzjoni, il-hobz u l-inbid jinbidlu fil-Gisem u d-Demm tal-Mulej li
huwa l-ikel u x-xorb taghna pellegrini. Il-hidma tas-sacerdot taghmel lil Alla prezenti fil-
hajja tal-lum — hija din il-prezenza li ttaffi d-dulur tal-bniedem u ghalhekk id-dulur ta’
Marija.

Qed nghid dan ghaliex illum, festa tad-Duluri, xtaqt li nibdew kampanja ta’ talb ghall-
vokazzjonijiet, 1i aktar ma jghaddi z-zmien, aktar ged isiru rari fid-Djocesi taghna,
partikularment il-vokazzjonijiet sacerdotali. It-thassib tieghi huwa tali li geghdin naghmlu
dan l-appell imgangal biex flimkien b’vuc¢i wahda nitolbu lill-Mulej ikompli jsejjah persuni
biex jimxu warajH. Nixtieq hafna li d-Djocesi taghna ma titlifx id-dimensjoni missjunarja —
sal-lum konna komdi bizzejjed biex nagsmu dan id-don mal-Knisja universali. Ghalhekk ged
inniedu “katina ta’ talb ghall-vokazzjonijiet” b’appell spec¢jali lil dawk li huma fid-dulur biex
iwahhdu t-tbatija taghhom ma’ dik ta’ Kristu fuq is-salib. Inheggeg lill-Insara biex jitolbu
wkoll ghalina, ikkonfermati fis-sejha u l-ministeru, biex ma neghjewx u nhallu d-dghufija
teghlibna, imma nkomplu nagdukom f’isem Kristu.



